
LEHEN IL~MAL1\t 
MAĦR UĠ MILL-"OĦAQDA TAL-MALTI" ( UNIVERSITA) 

ĠUNJU 1937] IS ... SEBA' SENA [Ghadd 76 

L-ORTOGRAFIJ A 
FIT-TAGHLIM TAL-MALTI 

Fil-Għadd 7 I ta' dan il-qari għidna li t-tagħlim tal
Malti ma għandux ikun ortografija biss, izda għandu 
jiġri u jinfirex fuq il-Malti kollu bħaht lsien miktub: tifsir 
ta' kliem u ta' frazijiet, tifsir ta' Versi, tgħarbil tal-aħjar 

proza. tagħrif ħafif dwar kittieba tal-Malti u ħwejjeġ 

oħra, kif isir fit-tagħlim tal-Ingliż u tat-Taljan. 

l1-lum irridu ntennu dak li ktibna u nfiehmu aħjar 

dak li ridna ngħidu. 

L-ortografija hija l-qofol tat-tagħlim tal-Malti; hija 
s-sies li fuqu għandu jinbena t-tagħlim kollu tal-kitba 
Maltija. U għalhekk il-ħtieġa tat-tagħlim tal-ortografija 
jagl1rafha u jistqarrha kullħadd, u l-aktar f'dawn l-ewwel 
snin li fihom il-Malti beda jieħu sura ta' lsien letterarju 
II jitqabad ma' fehmiet qodma, li b'ortografija oħra, b'or
tografija mħabbla u mgħawwġa, iridu jfixklu l-mixi let
terarju tiegħu. L-ortografija hija l-pedament; iżda fuq 
il-pedament jaħtieġ tibni d-dar, u -għalhekk fuq it-tagħ

lim tal-ortografija jaħtieġ li aħna nibnu tagħlim aktar 
għoli, u mhux nibqgħu bil-pedamenti biss, li, sħaħ 

kemm ikunu sħaħ, huma dejjem ħa.ġa nieqsa għax jitolbu 
fuqhom il-bini li mħabba fih huma tqiegħdu. 

L-ortografija mela hija l-bidu tat-tagħlim tal-Malti u 
mhux il-tmiem. Wara li s-surmast ikun ħarreġ it-tfal 
f'dan l-ewwel tagħlim, għandu jibda jħarriġhom ukoll 
fit-tagħlim tal-Grammatka, fit-tifsir tal-kliem, u ta' dak 
il-kliem li għalkemm jixxiebah ma jfissirx ħaġa waħda, 
tifsir ta' espressjonijiet u ta' metafori, jagħtihom jitgħal
lmu bl-amment xi poeżija, jurihom b'liema sengħa l-kit
tieb ifisser il-ħsebijiet tiegħu u jdarrihom ifissru bi kliem 
ieħor dawk l-istess ħsebijiet, iġagħalhom iħossu u jif hmu· 
l·ġmiel tal-kitba, li għalkemm tidher ħafifa, tkun tiġbor 
fiha sengħa kbira. :"Jeħħi dan it-tagħlim u l-qari, ngħidu 
aħna, tan-novelli ta' Temi Zammit isir mogħdija ta' 
żmien, isir t~lf ta' żmien. It-tfal jaqraw novella bħal 

Nies bla sabtU-, jidħku daħka, u ma jifhmux dik is-sengħa 
moħbija li biha l-kittieb bi ftit kliem ħafif u mexxej pinġa 
kwadru li tarah jaqbeż bil-ħajja. U hekk dan il-kittieb 
kbir isir fmoħħ it-tfal li ma jafuhx ħarrief li jgħaddi 

ż-żmien fuq l-għatba ta' xi ħanut jew fuq it-taraġ taz-zun
tier tal-Knisja. 

Dan li ridna ngħidu. Barra minna li ngħidu l-iċken 
kelma kontra t-tagħlim tal-ortografija! L-ortografija rri
duha li tkun tngħallma bil-qawwa kollha li biha għandu 
jitqiegħed il-pedament ta' bini kbir; iżda rridu wkoll li 
wara li nkunu bnejna l-pedament, intellgħu fuqu l-bini 
sabiħ u għoli tat-tagħlim letterarju tal-Malti. 

MISERERE 
Cor mundum crea in me Dells * et spirilllm 

rectlllll innovQ in l1isceribus lIleis. 

I 

Oħloq fija qalb oħra, Mulej * imħassra din qalbi għax fiha 
għammar id· dnub. 

Ara, jien t1ift is-SeWWl tal-Kelma Tiegħek" imma, Mulej la 
ddawwarx wiċċek minni. . 

Niżlu madwari d-dlamijiet tal-lejl u jien ħrabt mill-maqdes 
tiegħek* ikollok ħniena miNuħ tiegħi. 

Neħħejt minn imnifsejja l-irwejjaħ ta' l-inċens u għidt.,. iqam
mat il-jasar iebes tal-Mulej. 

Għax Hu jxekkilni minn riġlejja * u l-hena tas·sensi ma 
jaħmel. 

U ħarġu madwari jħufu l-erwieħ i1-ħżiena * u dawn sefsfuli 
f'widnejja: 

Itlaq 'I Alla tiegħek għax Hu medhi Bih innifsu * Hu le ma 
jisma' talbek għax ogħla mill-kwiekeb Għamartu. 

Ħalqek dgħajjef u rmiek għal rajk * tista' dgħajsa bi qlugħ 
imżarrat tofroq il-baħar? 

Le, le, iebes i1-Mulej Alla tagħkom mal-bniedem * għax Hu 
ma jħennx għali-krib ta' ruħ i mjassra. 

Għalxejn tingħi Int f'soddtok * l-għana ta' l-anġli tiegħu ma 
jħalluhx jisma' krib il-bniedem. 

Għandek i1-għatx tal-ħajja * qum, stgħalIha, għix il·ħajja mis-
sensi. . 

Jewwilla mhix fil-ħass ħajtek * li mhux il-pjaċir i1-għaxqa tas
sensi? 

Indafetr mas-siġra tal-pjaċir * iħajjrek il-frott tagħha, aqta' min
nu sa tixba'. 

Żid i1-għaxqiet tas-sensi mill-ħwejjeġ maħluqa * u int iżżid 
il·jiem ta' ħajtek magħduda. 

Għandek ma' ġismek minsuġa ħames sensi * agħtihoml-ikel 
li jridu, inkella ibleh int, ja bniedem, mejjet ħaj. 

Ma tarax, jobgħod Alla tiegħek is-sensi * għax jibża' li tikseb 
l-hena ta! dejjem bħalu. 

Għid f'qalbek: 'Tkun magħmula r-rieda tiegħi * li arak, qawwi 
int, alla ieħor bħalu. 

U l-frugtia lagħbitni, Mulej * titija tiegħi, ħtija tiegħi, jien 

emmint il-qerq. 
U tlaqt' magħhom u għidt "X'irid ikun! '" bniedem jien tad

demm u l-laħam, mhux ruħ, ngħix il-ħajja tas-sensi." 
U tbahradt u tghaxxaqt u dawwart ġbini bil-klil '" u ġismi 

d\iktu bil-fwejjaħ tal-lvant. 
Sa tilfet il-qalb kull lġiem u tħassret '" u bħall-bhima tax

xaghri sirt, bħall-bagħal u ż-żiemel mingħajr fehem. 
In-ni.sa sbieħ ta' Babel dilkuli xagħri bil-balzmu '" xuftejhom 

kienu jaħarqu bin-nar tad-dnub. 
Kilt magħhom minn fuq mejda waħda'" għax huma sbieħ in

nisa ta' Ba bel. 
Sriep, sriep, in·nisa ta' Babel, Mulej, '" xaħxħuni fin-nagħas 

tal-mewt u ruħi ssaħħmet fiI-ħama u ma ħassetx il-għajb. 
Thal11mġet ruħi bit-tajn ta' taħt is-saqajn'" u fis-sakra ftaħret 

li kienet \iebsa l-ħarir. 
Sa ma ħassejt id-daħk ta' l-inkejja jċarrat it-tambur ta' wid

nejja * l-erwieħ il-liżiena kienu madwari jgħajbuni. 

Qaluli: Għandek ma' ġismek minsuġa ħames sensi '" liadni
homlok u ħallejniek gliajjien mingħajrhom. 

Bla ruħ u bla sensi, int tassew ġisem mejjet * Barabba inti, 
ja Bniedem, bla ghaqal. 

Agħti lilna r-ruħ tiegħek mirhuna * u ġismek għajjien agħtih 
lit-trab. 

U n-nisa ta' Babel ma xaħxħunix iżjed bil-għana tagħhom '" 
kruhithom heżżgħetni, uċuh imbenġla rajthom, uċuh il
bhejjem. 

Issa ħxejja daru għalija '" in-nar ta' l-għajb u l-ħtija qed 
itemmni. 

Jewwilla bluhiti ma ssibx liniena quddiemek? * Mill-ogħla għa
martu l-Mulej jisma' l-krib tal-qalb niedma. 

Aħfer lill-bniedem, Adam hu jien, Salamun u David * Abel il
maqtul jien, Kajjin il-qattiel. 

Għax eqdem hu dnubi minn dik li reddgħetni ħalibha '" 
f'demmha jien ħtejt u f'nisel missieri. 

Għalkemm nisli għaraftu u toqlu ħassejtu jgħakkisni '" mar
rfis ta' l-art il-kwiekeb tiegħek bdilthom u s-sema maq
dartlek. 

Kont jien il-miġnun li ċħadtek minn qalbi '" kont jien li sam
mart l-għajb mal-bieb tal-Madaliena. 

Sa ma darba din għalqet il-bieb f'wiċċi u kitbet b'Demmek 
fuqu'" Warrab, tniġġesx fejn saffa l-Mulej. 

'Ma minn seklu għal seklu ji~n bqajt infittex il-Midinba '" 
nwaqqa' l-għajb f'laħamha u l-qilla tal-ħaqq f'ġenbejja. 

Eluf ta' snin ilni mggerra minghajrek * issa, Mulej ghajejt, 
hallini nieqaf f'belt Sijon. 

Insa l-ġenn tieghi, l-erwieh il-ħżiena qarrqu bija * u jien, 
ja Sidi, qarraqt bija n-nifsi. 

Imma ma qarraqtx bik, Mulej * għax kollox Int taf u kollox 
tista'. 

Hawn arani; rimi ta' dnubi, wara bieb jJ-Maqdes tiegħek * 
iftahli Mulej, ħallini nidħo1. 

Ħalli fi mnifsejja narġa' nħoss riħet jJ·libien * u nisqla' f'widnejja 
għanjet il·Mulej. 

U tqum mill-imwiet ir-ruħ tieghi'" u nxarrab l-irħama ta' AI
tarek bid-dmugħ ta' ndiema. 

Ħa, ħudu dan ġismi, Mulej, agħmel bih li trid .~ saffih, aharqu 
fuq i1-midbaħ tiegħek. 

Jekk mhux bħal ibnek, zommni għall-inqas bħala wieħed 
mill-qaddejja * l-iċken fost l-iċken u l-agħar fost l-agħar. 

Imma la tagħlaqx il-bieb tal-Maqdes tiegħek f'wiċċi * fil-maq
des tiegħek ħallini niknes il-qiegħa ta' l-art. 

U naqfel il-qrieq tal-qaddejja tieghek * u nishar lejl u nhar 
bil-friegħi taż-żebbuġ imbierek f'idi. 

Għad-dell ta' Salib Ibnek, fuq il-Għolja tad-Demm bla ħtija * 
fejn Mara qasmet qalbha bin-niket, 

fejn Mara, mbierka fost in-nisa, ħennet għal Barabba '" u tal
bet li tingħata maħfra lill-qalb niedma. 

ĠUŻE AQUILINA 

BALLATA 
Titriegħed fl-għaxija 
Tax-xemx l-aħħar dija 

fuq baħar u wileġ u ħdura; 
Poeta waħdieni, 
Qalb sewda, nemdieni, 

Kien jgħanni ġo ħsiebu n-natura. 

Ħanina, sabieħa, 
Tal-ward l-ogħna fwieħa, 

Għannieha minn qalbu ferħana; 
I1-ġmiel ta' ħajjitna, 
Il-hemm ta' ġrajjitna, 

Il-hena, l-imħabba setgħana 
Oħanniehom bi ħrara, 
Imkebbes minn xrara 

Li xegħlet ġo fil! l-isbaħ għana. 

Għaddew minn ġo ħsiebu 
L-iljieIi li ħbiebu 

fil-għors, fit-tbahrid kienu sahru; 
U għanna l-imħabba 
Taż-żgħazagħ, imxabba' 

Miż-żifna qabbieża li daru. 

'Ma għaddiet dik is-siegħa, 
Is-siegħa li fiha 

Il-hena jiżżewweġ mal-ħajja; 
U tbiddlet i1-mewġa, 
U tqallbet i1-fewġa, 

Ix-xemx 'I hinn mix-xefaq titlajja 
Ħanina, le għadha, 
U xħin jisbaħ għada 

Hiġġarrab tibdil a ta' ġrajja. 

Għax raqdet i1-lehma, 
U tħassret il-fehma 

Li xerrdet ġo ruħ i1-poeta 
Id-dija tal-għana. 
Għajjiena, xebgħana 

Sfat qalbu titniehed, imriegħda: 

I/Għid, warda tal-ġnejna, 
Kemm lilek saqqejna 

Bid-dmugħ ta' mħabbitna qawwija; 
Hi marret, hi marret, Rożina maħbuba; 
fejn manet, ja warda? ghid, -qalbi midruba." 

U nġabret f'werqitha, 
U ngħalqet f'qoxritha, 

Il-warda, bla wieġbet; 'ma n-nida 
Li qattar mill-weraq 
'il qalbu dlonk seraq 

Għax stħajlu d-dmugħ tagħha 
Inixxi, fil-ħin li jserraħha. 

Il-lejl daħal ġmielu, 
Sħab iswed għaddielu 

Minn moħħu; hu tbikkem mal-ħsieb: 
"fejn hi l-poeżija, 
L-imħabba, t-tgawdija? 

Il-ħolm ki)ir li lHomna! kif ~ħasfar u dieb ?" 



U għadda d-dell ħiemed tal·mewt minn quddiemu, 
U sama' titniehed qanpiena fil-bogħod, ... 

Mal-ħsieb triegħed kliemu, 
Dmugħ ċarċar, xħin jiemu 

It-tmiem babbru: ruħu bdiet tingħi, tirtogħod. 

UPoeta, siegħtek 
fil-qrib, u ħajjetek 

Ma ddumx ma tintemm," hekk i1ħna qalulu. 
Il-qamar fis·sema 
Xifer sbejjaħ, u l-ġemgħa 

Tal·kwiekeb ċkejknin triqtu mwiegħra dawwlulu. 

Hu mexa f'tarf sabru. Hu ħeffef. Hu ġera. 
fil·baħar sewdieni, tal·mewt sab il-mera, 

Tal-mewt, l-aħħar hena minn tiegħu, 
U daħak ferrieħi. Tmiem ħajtu kien qorob, 
Il-ħajja li tħabat, l-hmar li kien xorob; 

Mal-ħsieb demmu kesaħ: i\·mewġ ħaddan miegħu. 

ROŻINA, dik l-għajta 
Li dwiet, xħin iI-ġgajta 

Tal-ħalel għoliet, u sebqitu fil-ħila; 
Madwaru I·mewġ ħabbat, 
U gerger u sabbat,-

Hu triegned xħin, ħaseb fir·raqda qalila. 

fih mietet il-ħajja sabieħa tal·għana, 
U ħemdet ġo qalbu t·tektika ta' mħabba: 

, Ma fis-swali mdawwIin 
ferħanin. " għaddejjin ... 
Mal·mewġa meqjusa taż·żfin ... 

Kotra żgħażagħ ma' kotra xbejbiet. Daħkana, 
Oħajjiena, f'ħarsitha t-tbissima xewqana, ~ 

Rożina, wiċċ I·hena, kemm żifnet! 
Taħt trab iż-żmien difnet 

L-imħabba sabieħa, ħanina u qawwija, 
L-imħabba li nfetħet fiI·fjur taż·żgħużija. 

ĠUŻE CHETCUTI 

L-ISKEJJEL TAL-OVERN 

It-Tagħlim f'Malta 

Minn Guż:fu GATT 

(Ara għadd 74 paġ. 30) 

FI-1565 Malta għaddiet minn żminijiet koroh, ta' biża' 
u ta' qtigħ il-qalb bil-bosta. Bħalma kulħadd jaf, Gżiritna 
sfat imħaxkna minn għadd kbir ta' Torok. Il-Maltin laqgħu 
t-t4eddida ta' l-egħdewwa bit-tama fil-kbira ħniena fAlla. 
Il-Gurati ta' l-Imdina ghamlu wegħda 'l Alla għall-ħelsien 
ta' Gżiritna. Dawn wegħdu li, kemm il-darba l-Maltin jo
ħorġu b'wiċċ il-ġid minn din it-taqbida, jiġbru l-flus kull 
sena u jżewġu xi xebbiet fqar. U dan kellu jsir b'tifkira u 
ħajr 'l Alla ta' dina r-rebħa. 

Ir-rebħa saret u l-wegħda għaddiet 'il quddiem. Bosta kienu 
da:wk li ħarġu l-flus biex titwettaq il-wegħda li għamlu 
l-Gurati. Fost dawk li ħarġu xi flus, insibu lil Matti Falzon 
ukoll. Dan wiegħed u ntrabat ma' llmiversita li jagħti uqija 
u nofs fis-sena minn fuq il-bini li kellu. Mill-flus kollha li 
bdew jiġbru, jidhrilna li kienu jżewġu ma dwar sbatax-il
xebba mill-iżjed fqar kull sena. 

Issa nerġgħu għall-Iskola ta' l-lmdina. 
Wara seba' snin li din l-Iskola kienet ilha magħluqa, 

l-Universita tħajret li terġa' tiftaħha mill-ġdid. Fiż-~mien li 
l-Iskola kienet mitluqa għal kollox, lr.iet is-Surmast Dun Indri 
Adak. Waħda mid-djar tiegħu, :x'aktarx dik li fiha Dun 
Indri kien iżomm l-Iskola meta dan kien ma' l-Universitft, mes
set lil wieħed jismu Bertu Vella. Din id-dar krietha l-Universita 
biex :fiha fetħet l-Iskola tagħha. U b'surmast ta' din l-Iskola 
nħatar il-Patri Majjistru Bennardino de Sylva, Duttur tat
Teoloġija. 

Kemm damet skola d-dar li semmejna ma nafux. Lanqa8 
ma sibna li Patri de Sylva ħa xi ħlas bħala li kien Surmast 
ta' l-Iskola ta' l-Imdina. Terġa', darba biss sibna msemmi li 
Bertu Vella daħħal tal-kera tad-dar li kell11 mikrija lill-Uni
versita. Dan il-ħlas sar :fid-g ta' Frar 1569. Id-dar kienet 
meqjusa li ġġib uqija u 6 rbgħajja :fis-sena, bħalma daqs
hekk kienet mikrija qabel lil ħaddieħor. Vella ħa 24 rbiegħi ta' 
S xhur kera li bdew mill-l ta' Jannar u spiċċaw :fi1-3l ta' 
Awissu, 1568. 

Patri de Sylva ma nafux kemm dam Surmast. Lil dana 
ma sibniehx imsemmi ħlief f'dik id-darba biss ta' meta HJni
versita, 1iallset il-kera, lil Berlu Vella. 

Wara Awissu ta' 1-1568, aktarx li l-Iskola ta' l-Uni
versita reġgħet sfat fix-xejn u damet magħluqa għal dawra 
ta' sentejn li nofs. Għedna dan, għax, fiż-żmien li semmejna, 
ma sibna msemmi xejn dwar dina l-Iskola; lanqas dwar is
Surmast tagħha. Tgħid, meta l-Universita reġgħet fetħet 
l-Iskola tagħha fl-1568 ma sabitx min imur fiha u, imħabba 
f'hekk, kellha terġa' tagħlaqha mill-ġdid? Tgħid in-nies 
kienu għadhom imbeżżgħin fuq il-ġrajjiet li saru dwar dawk 
li. qalbu d-Din tagħhom, u baqgħu jitmeżmżu li jibagħtu 
'l uliedhom fl-Iskola ta' l-Universita? 

Fl-l ta' Frar 1571 insibu li l-Iskola ta' l-Universita reġgħet 
għall-ħajja mill-ġdid. Bħala Surmast tagħha kien Dun San
toro de Nasis. Ħlas kellu erbat ewwieq fis-sena. 

Fiż-żmien ta' de N asis, ma sibniex fejn kienet l-Iskola. 
Lanqas ma sibna li l-Universita kienet qed tħallas ta' 
xi mkien fejn kellha l-Iskola tagħha. Għalhekk naħsbu li 
l-Iskola kienet fid-dar ta' Dun Santoro, bħala li kien is-Sur
mast tagħha hu. Ara kemm jista' jkun hekk. Kull meta 
bħala Surmast ta' l-Iskola ta' l-Imdina kien wieħed qassis, 
ma sibniex li l-Universita kienet tħallas ta' xi kera għall
Iskola tagħha. Iżda mhux hekk ġa ra meta bħala Surmast kien 
wieħed patri (Bennardino de Sylva). Fi żmien dan il-patri, 
l-Universita kellha taqa' biex tikri dar u tħallas il-kera lil 
sidha, ħalli fiha żżomm l-Iskola tagħha. U dan għamlitu 
għax il-patrijiet ma jkollhom ebda dar oħra barra l-Kunvent 
tagħhom. 

Dun Santoro de Nasis ma damx wisq Surmast fl-Iskola 
ta' l-Universita. F'dax-xogħol baqa' sal-25 ta' Mejju ta' l-I57~ 
biss. X'kien li' ma ssuktax, ma ltqajniex miegħu. 

Meta de Nasis spicċa minn Surmast, l-tTniversita ma sabet 
lil ħadd mir-Rabat jew mill-Imdina li seta' jidħol magħha 
biex jieħu ħsieb ta' l-Iskola tagħha. Fuq hekk, kellha tit
qanna b'wieħed li ma kienx mill-bnadi li semmejna. Terġa', 
dan l-anqas ma kien qassis, jew patri, bħalma kienu s-Surmastri
jiet ta' qablu. L-isem ta' dan kien Pietru Camillp,ri. 

Billi Oamilleri, bħal ma għedna, ma kienx joqgħod fl
Imdina, l-Universita kellha taqa' mill-ġdid biex terġa' tikri 
dar fejn fiha tkun tista' żżomm l-Iskola tagħha. Għalhekk 
sabet dar ta' wieħed jismu Bartilmew Bonello, li krietha minn 
għandu bi tliet ewwieq fis-sena. 

Bil-ħatra ta' Pietru Oamilleri bħala Surmast, l-Universita 
daħlet f'nefqa aktar għaż-żamma ta' l-Iskola tagħha. Barra 
mill~kera li kienet tħallas lil Bonello, tad-dar li kriet minn 
għand u, żiedet ukoll fil-ħlas lis-Surmast ġdid tagħha. Jekk 
is-Surmastrijiet ta' qabel kienu jieħdu erbat ewwieq 
fis-sena, Oamilleri beda jieħu tmienja. Dawn kienu jitħalhu 
kull erba' xhur, billi jieħu uqitejn u 20 irbiegħi kull darba. 

L-aħħar ħlas li ħa Bonello tad-dar li kellu mikrija għand 

l-Uuiversita, kien fit-3 ta' Marzu 1574. Ha uqitejn ta' 8 xhur 
kera li bdew fil-15 ta' Settembru 1573, u kellhom jagħlqu fil-
15 ta' Mejju 1574. 

Meta l-Iskola spiċċat mid-dar ta' Bartilmew Bonello, din 
inġarret u bdie~ tinżamm fil-Knisja tas-Salvatur, fil-Kappella 
l-Maġġura. 

Fil-"Messaġġier Malti tal-Qalb ta' Ġesu" ta' Ġunju 1929, 
is-sur Darmanin Demajo P.L. isemmi lil din il-Knisja tas
Salvatur. Igħid li din kienet fl-Imdina, f'dik it-triq id-dejqa 
ta' quddiem il-Knisja tal-Karmnu, u li sal-lum għadha msejħa 
"Strada San Salvatore". Din it-triq tagħti għal fuq is-sur, fejn 
dari, fit-tarf tagħha kien hemm il-Knisja tas-Salvatur. Il-ġenb 
tal-Knisja kien jagħti għat-triq li semmejna, bil-wiċċ tagħha 
jħares lejn is-sur. Dina l-Knisja nħattet madwar 1-1844, 
iżda l-ħajt tagħha, ta' biswit is-sur, għadu jidher sal-lum 
f'waħda mid-djar li hemm. 

Is-Sur Demajo igħid ukoll, fil-lHessaġġier li semmejna, li 
fil-Knisja tas-Salvatur, Surmast imħallas mill-Universita u 
mill-Kattidral, kien jgħallem hemm it-tfal. 

Iżda, wara sena li qal hekk, is-sur Demajo· nesa x'kien 
ġieb fil-Messaġġier tal-1929. Għalhekk f"LE'ħen Is-Sewwa" tas-
17 ta' Mejju 1930 qal li wisq qabel ma ġiet l-Ordni f'Malta, 
ma kienx hawn Skejjel; għalhekk insibu l-Knisja tas-Salvatur 
qed taqdi bħala Skola għat-tfal tal-fqar, waqt li t-tagħlim 
fiha kien isir minn qassisin, bla ma da\vn kienu jitħallsu. 
Iżda, dak li s-sur Demajo ġieb {""Leħen is-Sewwa," ma jaqbel 
xejn ma' dak li qal qabel fil-Messaġġier li semmejna. 

Għalkemm it-tagħlim lit-tfal beda jsir fil- Knisja tas-Sal
vatur, l-Universita b'hekk ma ġiet faddlet xejn. Jekk qabel 
l-Universitti kienet tħallas biex iżżomm dar għall-Iskola tagħha, 
issa, :flok ma t-tliet ewwieq li faddlet mill-kera, żammithom 
għaliha, bdiet tagħtihom ukoll lil Camilleri, bħala żieda mal
ħlas li kellu. 

Dina ż-żieda ġdida lil Oamilleri hdiet tgħodd mill-I5 ta' 
Mejju 1574, jiġifieri minn dak il-jum li l-Universita spiċċat 
mill-kera minn ma' Bartilmew Bonello. L-Universita bdiet 
tagħmel dalla l-ħlas, għax qalet li hi kienet marbuta bid
dmir li għandha tħallas il-kera tad-dar ta' fejn kien joqgħod 
is-Surmast ta' l-Iskola tagħha. 

Bil-ħlas kollu li l-Universita bdiet tagħti lil Camilleri, 
ħlas li, bħalma rajna, kien bil-bosta wisq akbar miun dak li 
kienu jieħdu s-Surmastrijiet ta' qablu, dan ma riedx jibqa' 
jagħmilha ?-ktar ta' Surmast magħha. Camilleri tkellem fuq 
hekk mal-Gurali L1 gemgmilhom li l-ħlas li kienu jagħtuh, 
mhux biżżejjed għalih. Għalhekk kien jagħmel il-ħsieb li 
ma jibqax imur iżjed għall-Iskola :fl-Imdina, għax b'dak il
ħlas li kellu, ma kienx jaqbillu. 



Il- Ġurati marru għand il-Gran Mastru u kellmuh fuq 
din a l-biċċa tas-Surmast. '\Vara li l-Gran Mastru salJJa' l-fehma 
tal-Ġurati, qagħad li lil Camilleri jagħtuh sitt ewwieq oħra 
fis-sena. 

Biż-żieda tas-sitt ewwieq ma li kellu qabel, Camilleri 
għamel il-qalb u ssokta jmur l-Imdina jgħallem fl-Iskola ta' 
l-Universita. Dan il-ġdid ħlas bdielu fil-25 ta' Lulju 1574. 
B'hekk, Camilleri beda jieħu sbatax l-uqija fis-sena minn 
għand l-Universita. 

Is-sitt ewwieq li tawh fl-aħħar flimkien mat-tlieta l-oħra 
li kien jieħu tal-kera, bdew jitħallsu minn kull flus li kienet 
iddaħħal l-Universita. Iżda t-tmint ewwieq li kellu qabel, 
ma żieduh, baqa' jeħodhom mill-flus li kienu jidħlu mit
taxxa biss ta' fuq l-inbid. 

Fiż-żmien li l-Iskola tal-Gvern kienet tinżamm fis-Salva
tur ta' l-ImJina, il-Knisja ta' Malta kienet imreġija mill
Isqof Fra Martin Royas. Dana' Royas, bħal l-Isqof Cubelles 
ta' qablu, kellu s-setgħa mill-Papa li jkun bħala Ingiżitur 
huwa ukoll. Iżda mħabba f'din s-setgħa, l-Isqof Royas ma 
damx wisq ma kellu xi jgħid ma' l-Ordni. Royas qabad lil xi 
wħud mill-Kavalieri u ried jipproċessahom fuq li dawn waqgħu 
f'xi għeltijiet. Għal dina r-rieda ta' l-Isqof, il-Gran Mastru u 
l-Kavalieri tiegħu nafru għall-darba, tlewmu ma' l-Isqof u. 
kisruha miegħu għas-sniħ. 

L-Ordni ma riedx joqgħod għaliha dik li n-nies tiegħu 
jistgħu jaqgħu taħt is-setgħa ta' l-Isqof biex dana jipproċes
sahom. Fuq hekk, il-Gran Mastru La Cassiere kiteb lill-Papa 
biex jibgħat hawn wieħed ħalli jaqta' t-tilwim li nqala' dwar 
dina s-setgħa li semmejna. . 

Il-Papa laqa' t-talba li saritlu, u f'Malta bagħat lil Mons 
Duzzina. Dan wasal hawn fl-l ta' Awwissu 1574. Għal 
dina l-biċċa, il-Papa għana lil Duzzina b'setgħat kbar. U b'hekk 
dan seta jaqdi sewwa u aħjar il-ħsieb ~li għalih ġie mib
għut f'Malta. 

Fost il-ħwejjeġ li Duzzina għamel hawn, fil-bidu tal-1575 
beda jżur il-Knejjes ta' Malta u Għawdex. Fiż-żjara li għamel 
lill-Knisja tas-Salvatur tal-Imdina, sab li fiha hemm l-Iskola 
tal-Universita. U SUl'mast, imħallas minn din u mill-Kattidral 
kien jgħallem hemm it-tfal. 

(Jissokta) 

~l 

WARDA* 
Rigal lil tfajla 

Kien hemm darba warda sbejħa 
Illi kibret ġo bosk kbir, 
Kellha l-fwieħa tal-ward kollu, 
Kellha l-bjuda tal-ħarir. 

Qatt in-nies ma setgħet tidħol 
Fejn dil-warda kienet qiegħda, 
Sakem m dbielet, sakemm nixfet, 
Għax lir-riħ kienet imwiegħda. 

lżd'għasfilr waqaf fuq fommha, 
Bil-munqar naqqar żerriegħa, 
U żeragħha f'art imbiegħda 
Taħt il-bewsa tar-rebbiegħa. 

U dil-warda reġgħet fetħet, 
Saħħret b'lewnha lil kulħadd, 
Biha n-nies dlonk bdiet tiżżejjen 
F'jiem il-btala u nhar ta' Ħadd. 

* * ::: 

Din il-warda li jien t3jtek 
Tħallihiex tidher imkien: 
Int ukoll aħbiha sewwa 
Mill-għajnejn minn tal-ġirien. 

Iżda jum, tibżax, għad jiġi 
Meta tiftaħ wisq sabiħa; 
Bil-Iwien tagħha ħaddejk tiżbogħ, 
Timla 'I qalbet;: kollha fwieħa. 

U tkun hienja, hienja bosta 
Meta jasal dak iż-żmien: 
Għax ta' mħabbtek kollha mkebbsa 
Int ikollok in-nirien, 

ĠonĠ PISANI 

(*) Ftit sjuf ilu, f'Marsalforn, is-sinjorina X talbitni biex 
niktbilha għanja ħalli żżommha għaliha biss. Jien biex llik
kuntentaha kont ktibtilha din il-għanja li issa qiegħed inxan
dar {'''Leħen il-M'1lti" bis-sensja tas-sinjorina, illum sinjura X. 

Tifsir ta' xi kliem ieħor. 

L-aħħar darba ktibt xi ħaġa fuq xi ismijiet ta' nħawi ta' 
Malta, li l-lum, kif jistemgħu, qishom ma jgħidu xejn, imma 
li dari kellhom it-tifsir tagħhom. Il-lum nagħti t-tifsir ta' xi 
kliem mexxej li juri kemm il-lsien Malti tal-lum hu xorta oħra 
minn dak li kienu jitkellmu il-Maltin ta' dari. 

Xi tfisser i1"kelma bħal? Hi magħmula minn żewġ kelmiet 
marbuta ma' xulxin: bi Mil, li bil-Malti tal-lum kieku jgħidu fi 
stat ta', Hekk, il-qawl: Bħala bniedem ifisser: 'fi stat ta' bnie
dem'; Bħal dari fi stat ta' dari; u l-bqija. Il-lum it-tifsira 
sewwa ta' ħal intsiet, imma kienet tkun ħaġa tajba ħafna kieku 
tarġa' tixxittel f'għidut bħal dan: 'Oħadirtu meta rajtu f'dik il
ħal'; 'f'!iema' ħal kellu jsib ruħu!' 

Il-l<elma bebbux m'hux għal kemm tgħid xi tfisser, għax 
f'i1sna oħra qraba tal-Malti ma tinsabx. Aktarx li hi t-taħsira 
tal-kliem: Bu-kabbox, jiġifieri Bu-barnus, billi l-qoxra tiegħu hi 
għamla ta' barnus, jew Kabbox, kif jgħidulha f'artijiet oħra 
fejn hu mitkellem is-Semi. 

Wirdien ukoll hi kelma li ma tinsabx f'ilsna Semin oħra 
qraba tal-Malti. Aktarx li dan l-isem kien jingħata dari lil 
dik ix-xorta ta' ħanfus li l-lum jgħidulu żarżur jew werżieq. 
Bħalma ħaġa li tagħmel dejjem ħoss xorta waħda ngħidu li 
qiegħda twerden, hekk ukoll il-ħaġa nfisha li twerden hi wir
diena. Minn werżaq għandna I werżieq' mela minn, werden 
għandu joħroġ l-isem wirdien. Issa l-werżieq jagħmel dejjem 
ħoss xorta waħda; mela l-isem ta' 'werdien' flok 'werżieq' 
joqgħodlu sewwa, 

Il-kelma gremxula ukoll hi waħda minn dawk li ma jin
sabux f'ilsna Semija oħra. Din tidher li hi l-għaqda flimkien 
ta' żewġ kelmiet: gelem - ag ħuta, li tfisser imqass tal- imsie
baħ. Billi l-gremxula meta tinqabad tiftaħ ħalqha biex tig
dem, u kull ma tagħtiha f'ħalqha taqbdu, tixbah Iil xi għamla 
ta' mqass jew gelem li dari n-nies kienu jitfu l-ftejjel bih. 

Tinsab ukoll il-kelma' jixgħer,' li għoddha biddlet it-tif
sir tagħha. Jixher dari tfisser: igħanni) jew jgħid xi taqbi1 
b'leħen miksur. Oħanja, jew poeżija, f'bosta ilsna Semija 
oħra qrab 'għal Malti, jgħidulha xegħer. Il-lum fil-Malti, tix
her jiġifieri tgħid kliem waqt jJ·biki. 

Hemm kliem ieħor ta' din ix-xorta, imma billi t-tifsir 
tiegħu tal-lum m'hux imbiegħed wisq mit·tifsir li kellu dari, 
ma noqgħod inġibu xejn. 

L.e. 

Kotba li bagħtutna 

MIKIEL ANTON V ASSALLI U ŻMINIJIETU 

Bijografija miktuba minn A. CREMONA. Miġjuba fIl-Malti, 
1932-37. 

Ktejjeb ta' mitt paġna, jiswa mitqlu deheb. Mhux ħsieb
na hawnhekk li nuru l-ktieb min kitbu, iżda l-ktieb fuq 
min qiegħed. Għax, lis-sur Nin Cremona kulħadd jafu: jafuh 
iż-żgħar li x-xorti messitu jgħallimhom; jafuh il-kbar li magħ
hom ħadem, habrek, u tħabat .fil-ġlieda tal-ħajja. Nafuh aħna 
bħala ħabibna ta' ġewwa, bħala wieħed minna, hħala sehem 
qawwi minn ruħ il-kitba Maltija. 

Mikiel Anton Vassal1i li f'ħajtu għadda mit-taħwid ta' 
gwerer, mit-taqlib ta' żminijiet ħorox, ra fuq wiċċu ż-żebliħ 
u d-daħk tal-egħdew,va, bata l-ġuħ, il-moħqrija, il-ħabs, u sa 
kien imtarraf minn art twelidu, maħqur u mitrud minn nies 
għajjura, mhux la kemm taħbat tfittex u tgħaqqad is-sen
siela ta' ġrajjiet li ddomm ħajtu ma' żminijietu. 'Vassalli 
.fih x'taħseb u tgħarbel mhux ftit l' 

Dwar il-ħajja privata tieghu-dak iż-żmien ta' meta għalih 
kienet għadha ma bexbxetx dik "l-għodwa" li kellha tagħmlu 
magħruf-l-awtur in-nifsu jistqarr li ftit seta' jitkellem fit-tul. 
Dwar il-biċtejn ta' ħajtu l-oħra, pubblika u letterarja, għandna 
tagħrif kemm jesa' ġildna. Ħaġa tal-għaġeb kif Vassalli sa 
kellu l7-il-sena ma kienx jaf, la jikteb u l-anqas jitkellem, 
ħlief bil-Malti. Is-safar tiegħu barra minn Malta fetaħlu moħħu 
għal ħsebijiet oħra aktar imdawla, u fih nissel ir-rieda qaw
wija għall-istudji ta' l-ilsna semin, ġebbieda waħda ma' l-ilsien 
Malti. Għandna naħsbu li fil-waqt li kien Ruma iktarx li 
kien igħallem dawn l-ilsna, imbilli hu sejjaħ lilu n-nifsu 
Professur tal-Malti u ta' l-ilsna Orientali. 

L-ewwel Grammatka Maltija kitibha bil-Latin imbilli, dak 
iż-żmien, dan kien ilsien il-għorrief. Fid-Dizzjunarju li ħareġ 
fi-1796 insibu sejħa lin-Nazzjon Maltija fejn wera li l-ħidma 
tiegħu kienet għall-ġid tal-Malti u ta' Malta. Ma kienx bi
ħsiebu jħabbel moħħu għall-kritka ta' nies li, imqanqlin 
mill-għira, mill-mibegħda u minn xi għan ieħor, 'ħabtu mill
bidu jfixklu x-xogħol sħiħ tiegħu u jaqtgħulu jiesu bi tmegħir 
fieragħ', . 

Ix-xbieha ta' Vassalli kienet tidher kerha f'għajnejn bosta: 
il-kotra l-kbira ma kinetx taqbel miegħu f'dak li huwa ħsieb, 
f'dak li huma prinĊipji; iżda hu ma kien jaqta' qalbu minn 
xejn: il-qawwa ta' ħsiebu kien ifissirha, bid-dieher u bla biża', 
fost il-ħbieb daqs kemm fost l-egħdewwa. Demokrazija naz
zjonali kienet il-fehma tiegħu politka. 

il-lum, aħna li qegħdin inħarsu mill-bogħod ta' l-iżmna 
lejn il-ġrajjiet kotrana li sawru l-ħajja kbira u traġka ta' Mis
sier il-Kitba Maltija, aħna li nħos;;una mkabbra b'isem dak 
il-bnieded li xegħell-isbaħ paġni ta' l-istorja ta' ġensna b'dawl 
li nfirex ma' kull sena li għaddiet, nistgħu naraw bid -dieher 
illi l-ħsieb kbir li għex u kiber ma' Vassalli, ma ndifinx 
miegħu. Il-Malti rebaħ, Vassalli rebaħ, irbalina aħn~. 

'Kien Vassalli ragel kbir ?-Ta' warajna 'l quddiem jis
tgħu jgħiduh iżjed minna.' 

RAKKON'l: TA' SAFR:\ FL-ART IMQADDSA MINN P.!TRI 
FRANGISKAN SPANJOL. Maqlub fl-Ingliż minn Sir 
Harry Charles Luke, C.M.G., B., Lit. M.A. (Logutenent
Gvernatnr tn' Malta, għal xi żmien Segretarju Ewlieni 
tal-Palestina). Miġjub fil-Malti minn Michael Kissaun. 

L-artijiet imqaddsa dejjem xegħlu ħsebijiet qawwija f'kit-
tieba kbar.. Ma nkitbu u anqas jinkitbu kotba ta' siwi u ta' 
ħtieġa akbar, ta' ġid akbar, morali u reliġjuż, ta' letteratura 
isbaħ u aktar wiesgħa mill-Kotba Mqaddsa. Kittieb kbir 
Ingliż igħid li huma "l-Magna Carta .tal-fqar u l-rnaħqurin." 
Coleridge li ntefa' b'ruħu n ġismu fuq l-istudji tal-Bibbja, 
igħid: "F'kull nisel, u kull fejn xtered id-dawl tar-rivelaz
zjoni, nies ta' kull bixla, ta' kull xeħta, u ta' kull ħila ta' 
ħsieb, sabu fil-Bibbja tagħlima xierqa li ħeġġithom jagħmlu 
t-tajjeb u s-sabih li ħassew ġo qalbhom." Wordsworth ukoll 
tkellem minn davYn il-kotba. Qal: "Huma .... ġabriet kbar 
ta' ħsebijiet mixgħula b'ħeġġa 11 b'immaġinazzjoni." Dawn 
huma kotba ta' ħajja li ma titfissirx u ma tinte_""'mx. 

L-artijiet imqaddsa kienu wkoll l-imkejjen li kebbsu bid
dawl tal-ħsieb moħħ Patri Franġiskan SpanjoL .. madwar erba' 
mitt sena ilu. Min kien dan il-Patri ma nafux: il-manuskritt-
li xtrah Sir Harry C. Luke, C.M.G., etc. fl-1912- huwa anonmu. 
Nafu biss li dal-pellegrin kittieb kien Spanjol u għex fis
seklu XVI. 

Sir Harry C. Luke, Logutenent-Gvernatur tal-Gżejjer tagħ
na, kittieb tajjeb ta' kotba bI-Ingliż li juru l-ġibda u l-ħerqa 
ħajja li għandu lejn il-lvant, kif ġie fidejh dan il-manuskritt 
waħħal f'moħħu jaqilbu filsien Ingliż, 'ilsien dak il-ġen8 li 
neħħa l-Palestina minn taħt idejn it-Torok'. Dit-traduzzjoni 
bI-Ingliż, Michael Kissaun għamel ħsieb jaqlibha f'ilsien artu, 
u, kif igħid Dr. Alb. V. Laferla fil-'Kelmtejn Qabel' "daI
ktieb li se' taqrr.-mitbugħ fl-Istamperija tal-Gvern- hu l-frott, 
ta' dak il-ħsieb .... Id-deskrizzjoni ta' din is-safra tas-Seklu 
Sittax flimkien mat-tradizzjonijiet ta' l-imkejjen. imsemmija 
jġibulna quddiem għajnejna l-Hajja ta' Sidna Oesi'l KriRtu 
u tal-Familja Mqaddsa!" . 

Fuq sfond ghani storiku, xi drabi mżejjen b'xgħil-il-ħsieb 
ta' l-awtur 11 bi ħrejjef ħelwin bħal tal-ġwiemes twajba t.al
Matarija li makinllX iridu jaħdmu s-sibtijiet u l-ħdud, il
kittieb jibni r-rakkont tiegħu, imfisser 'mingħajr tagħwiġ 11 

b'reqqa kbira ta' deskrizzjonijiet.' 
ARISTARCUS 

B'għafsa ta' qalb inħabbru l-mewt tas-Sur Ġann Vassallo 
li ġrat Għawdex fl-aħħar jiem ta' Mejju. Is-Sur Ġann kien 
wie~ed mill-aħjar ħaddiema tal-Malti. fost il-kotba tiegħu 
nsemmu: L-irsir tax-Xwieni u F/ora, rumanzi mill-i !Storja ta' 
Malta, maqlubin mi1l-franċiż; Maħdi u Kassilda fil-Kotba tal
Mogħdija taż-Żmien; Mujtieħ tal-Kitba Maltija (1902); /t-tie/li 
Muftieħ tal-kitba Maltija (1931); Ortograjia Maltese (1928), u 
ħafna artikoli mxerrdin. 

April 1... 

April! qabeż jitbissem 
minn ġuf il-ħolqien, 
meraħ taħt nir-is-sema 
ixandar qawmien. 

Qtajja' qtajja' l-agħsafar 
ittajjru henjin, 
l-imħabba ħelwa jpespsu 
isaffru l-xulxin. 

Qabżu l-friefet maż-żiffa 
fuq friex il-ħaxix, 
xorbu l-għasel tal-warda 
mad-dawl tat-tbexbix. 

I1addar weraq is-sigar 
imnibbex milI-fewġa, 
u f'żifna daħkanija 
iħaxwex bħal mewġa. 

Bexxaq il-ward ilewwen 
imil f'xejrt-ir-riħ, 
jilgħab daħkan fil-ġonna 
ifewwaħ bis-sħiħ. 

firxa peprin li tgħaxxaq 
bin-nida msoqqija 
stenbħet f'dell iċ-ċipress 
b'elf għajn imbikkija. 

April libbes il-ħajja 
bi lwien wisq ħelwin, . 
'ma xejn ma għamel isbaħ 
mil1-ġmiel tal-peprin. 

ANTON TANTI. 



Tisħib 

6d. kull sitt xhur 
ts. kull sena. 
Kopja wahda sold 
Ghal barra minn 
Malta ido-odoppju. 

Ghat-Tishib U bejgh marru ghand id-Ditta 
A. C. AQUILINA & CO. 

5SD 8trada Reale, Valletta. 


